Nodiadau o gyfarfod y Grŵp Cynefinoedd Ardaloedd Trefol a Thir Llwyd  28/04/09 1000 - 1300 yn swyddfa Ymddiriedolaeth Natur Swydd Amwythig, Amwythig
Yn bresennol: Pete Frost, Liz Howe, Steve Chambers, Sorrel Jones, David Thorpe, Richard Wistow, Margaret Peters.
	Eitem
	Teitl
	Gweithgaredd
	Gweithredu gan:

	1
	Cyflwyniadau a chroeso

	
	

	2
	Ymddiheuriadau a chyflwyno materion i’w trafod dan unrhyw fater arall
	Cafwyd ymddiheuriadau gan Isabel, Nigel a Jan.
Cyfeirir at y grŵp hwn fel y ‘Grŵp Cynefinoedd Trefol’ ar wefan Partneriaeth Bioamrywiaeth Cymru. Bydd y grŵp yn canolbwyntio yn y lle cyntaf ar gynefinoedd brithwaith agored ar dir a ddatblygwyd yn flaenorol, ac yna bydd yn canolbwyntio ar safleoedd trefol.
	

	    
	
	Bydd Margaret yn trefnu bod y teitl cywir yn cael ei ddefnyddio yn lle’r teitl hwnnw gyda chymorth Julia Korn.
	MP           
Cam gweithredu 1

	3
	Cofnodion y cyfarfod diwethaf
	Cytunwyd eu bod yn gywir.

	

	4         Mireinio’r diffiniad o’r cynefinoedd
	Y nod yw cynorthwyo DEFRA i fireinio’r diffiniad o’r cynefinoedd a chynhyrchu rhestr o rywogaethau ar gyfer y cynefinoedd brithwaith agored hyn. Bydd angen i ni sicrhau bod pob rhywogaeth sy’n bresennol ar dir halogedig yn cael ei chynnwys yn y rhestr o rywogaethau Adran 42. Mae DEFRA ychydig fisoedd ar ei hôl hi, ac roedd disgwyl i’r adroddiad interim gael ei gyhoeddi ar 14 Chwefror.

	

	
	Bydd angen i bawb nodi ‘x’ wrth ymyl yr holl rywogaethau ar y rhestr o rywogaethau Adran 42 Deddf yr Amgylchedd Naturiol a Chymunedau Gwledig, na fyddech yn disgwyl eu gweld ar y safleoedd hyn, a bydd angen i bawb anfon y wybodaeth at Margaret erbyn 12/05/09. Bydd Liz yn rhoi trefn ar yr anifeiliaid di-asgwrn-cefn.
	Pawb         

	Sylwadau ynghylch y rhestr o rywogaethau Adran 42 Deddf yr Amgylchedd Naturiol a Chymunedau Gwledig:
Anifeiliaid di-asgwrn-cefn
Nododd Liz mai’r ffordd orau o ddarparu rhestr o rywogaethau ar gyfer y cynefinoedd hyn fyddai trwy ddefnyddio’r data ar Recorder – gallwch chwilio am enw’r safle a bydd yn dangos y rhywogaethau a allai fod yn bresennol ar y safle hwnnw.
Planhigion fasgwlaidd
Bydd angen yr un math o ddull gweithredu â’r un ar gyfer anifeiliaid di-asgwrn-cefn. Cronfa ddata Cymdeithas Fotanegol Ynysoedd Prydain fyddai’r man canolog ar gyfer cadw cronfa ddata o blanhigion fasgwlaidd a phlanhigion sydd dan fygythiad, a chaiff data ATLAS ei gadw ar borth y Rhwydwaith Bioamrywiaeth Cenedlaethol.
Bydd cofrestrau planhigion prin is-siroedd yn cynnwys manylion yr holl rywogaethau planhigion prin. Credir mai dim ond 2 gofrestr sy’n anghyflawn.
O safbwynt Asiantaeth yr Amgylchedd, nid yw’r cytundeb data ar waith eto gyda ‘Cofnod’, felly ni fydd modd i ni weld y data hwn nes bydd y cytundeb wedi ei drefnu.
Mwsoglau a llysiau’r afu
Mae’r rhan fwyaf o’r rhain yn gysylltiedig â chynefinoedd arbenigol.

Ffyngau

	

	
	Bydd Liz yn darparu’r teitl llawn a’r manylion cyswllt ac ati i Pete ar gyfer y setiau data y sonnir amdanynt uchod, a bydd yn gofyn i Tim Blackstock (y Cyngor Cefn Gwlad) nodi’r mwsoglau a llysiau’r afu ac yn gofyn i Alan Hale (y Cyngor Cefn Gwlad) nodi’r ffyngau.
	LH            
Cam gweithredu 3

	
	Bydd David yn rhoi gwybod i Pete cyn gynted ag y bydd y cytundeb data wedi’i drefnu rhwng ‘Cofnod’ ac Asiantaeth yr Amgylchedd.
	DT            

	Sicrhau bod y Gwasanaeth Datblygu a Chynghori Amaethyddol (ADAS) yn ymwybodol o’r set ddata ar gyfer anifeiliaid di-asgwrn-cefn yng Nghymru ar Recorder (mae cyfleuster ar gael i chwilio yn ôl enw’r safle, y cyfeirnod grid neu enw’r rhywogaeth) ac yn ymwybodol o’r cyfeiriadau eraill o ran data a nodir uchod.
	PF             
Cam gweithredu 5

	
	Cennau
Nid yw mwyafrif y rhywogaethau Adran 42 yn bresennol mewn cynefinoedd brithwaith agored ar dir a ddatblygwyd yn flaenorol. Ceir cymuned bwysig yn y meini prawf ar gyfer safleoedd mwyngloddiau a Safleoedd o Bwysigrwydd ar gyfer Cadwraeth Natur sy’n domenni rwbel gweithfeydd glo. Mae Safle o Bwysigrwydd ar gyfer Cadwraeth Natur sy’n ymwneud â thomen rwbel gwaith glo yn seiliedig ar y ffaith bod 8 rhywogaeth o gen yn bresennol (gweler yr adroddiadau ymchwil canlynol gan y Cyngor Cefn Gwlad):

A Strategic Conservation Assessment of Heathland and Associated Habitats on the Coal Spoils of South Wales - Middlemarch Environmental Ltd – Cyngor Cefn Gwlad Cymru, Contract Rhif FC 73-01-553
A Strategic Conservation Assessment of heathland and associated habitats on the coal spoils of south Wales. Phase II: Assessment of Environmental Parameters – Awduron: D. L. Jones a G. Jones, Adroddiad Gwyddoniaeth Rhif 824, Cyngor Cefn Gwlad Cymru
Archaeological, Historical and Cultural Importance and Significance of Surviving Coal Spoil Tips in the Heads of the Valleys Area, Govannon Consultancy – Cyngor Cefn Gwlad Cymru, Contract Rhif FC -73-03-318


	

	
	Roedd gan Richard gopi o’r adroddiad ymchwil yn y cyfarfod – caiff teitl yr adroddiad a rhestr o’r 8 rhywogaeth o gen a nodir ynddo eu hanfon at Pete.
	RW           
Cam gweithredu 6

	
	Mamaliaid, adar, ymlusgiaid ac amffibiaid, pysgod
Mae’r grŵp yn fodlon nodi’r rhain. 
	

	
	Rhywogaethau eraill nad ydynt ar restr Adran 42:

Mae Nigel wedi llunio rhestr o rywogaethau dangosol allweddol ar gyfer cynefinoedd brithwaith agored ar dir a ddatblygwyd yn flaenorol yn y de. Dylai rhestr o’r fath fod ar gael ar gyfer y gogledd a’r canolbarth.
	

	
	Bydd Sorrel yn cael y 2 restr arall ac yn eu hanfon at Margaret.
	SJ             
Cam gweithredu 7

	
	Bydd angen i bawb anfon at Margaret restr o rywogaethau sy’n gysylltiedig â safleoedd tir llwyd ond nad ydynt ar restr Adran 42.
	Pawb         
Cam gweithredu 8

	Camau gweithredu a gafodd eu dwyn ymlaen o’r cyfarfod blaenorol ar 

29 01 09
	(Dywedodd Pete mai ef fydd cynrychiolydd Cymru ar grŵp cynefinoedd cyffredinol y DU, ac y bydd yn gofyn i dîm ADAS arolygu safle profi yng Nghymru yn rhan o’i gontract gyda DEFRA.)
	

	(Dan eitem 4, nodiadau o’r cyfarfod blaenorol)

	Anfon manylion y setiau data y bydd ADAS yn eu defnyddio at bob swyddog mwynau mewn awdurdodau lleol, er mwyn iddynt allu darparu rhagor o setiau data. Dylid eu hanfon at Pete.
	IM            

	Anfon at Pete Frost yr arolwg o chwareli tywod a gro a gynhyrchwyd gan Paul Day o’r Cyngor Cefn Gwlad a’r adroddiad wedi’i ddigideiddio ar fwyngloddiau metel a gynhyrchwyd gan Alan Hale o’r Cyngor Cefn Gwlad, er mwyn i Pete eu hanfon i ADAS.
	LH         
Cam gweithredu 10

	
	Dod o hyd i’r rhestr o fwyngloddiau metel a’r rhestr o safleoedd tirlenwi: mae David yn aros am rai tablau a bydd yn mynd ar drywydd y rheini.
	DT         
Cam gweithredu 11

	5         Cytuno ar restr o safleoedd dan fygythiad a chamau gweithredu
	Hoffai Richard weld diffiniad wedi’i fireinio o ‘safle dan fygythiad’. Nododd ei bod yn anodd mesur y bygythiad o safbwynt safleoedd tomenni rwbel gweithfeydd glo. Ar hyn o bryd, y safleoedd dan fygythiad fydd y rhai sy’n debygol o gael eu difrodi yn ystod y 12 mis nesaf. Pan fydd ADAS wedi cyflwyno adroddiad a phan fydd gennym ddiffiniad, gallwn ddefnyddio hynny fel enghraifft.
	

	
	Mae ceisiadau cynllunio ar gyfer safleoedd tirlenwi yn Sir y Fflint wedi’u cyflwyno i Asiantaeth yr Amgylchedd. Mae angen cynnal arolygon ecolegol ar gyfer rhai rhywogaethau.

Dylid cynhyrchu ymateb dros dro yn barod ar gyfer yr adeg pan gysylltir â’n sefydliadau ynghylch ceisiadau cynllunio ar safleoedd tir llwyd. Dylai’r ymateb nodi bod safleoedd o’r fath erbyn hyn yn gynefin â blaenoriaeth o safbwynt y Cynllun Gweithredu Bioamrywiaeth, ac y bydd angen cynnal arolwg ecolegol. Bydd angen i bawb wneud trefniadau ynghylch hynny gyda’u tîm cynllunio mewnol.

	Pawb       

	Safleoedd â blaenoriaeth:
Y ddau safle yng Nghasnewydd – ‘Warehouse Yard’ a de Ringland (i’r gorllewin o Ysgol Hartridge)

Pentref Merthyr, Cwm Glo

The British, Tal-y-waun 


	

	
	Bydd Liz a Pete yn dwyn y safleoedd hyn i sylw staff rhanbarthol y Cyngor Cefn Gwlad parthed y posibilrwydd o’u dynodi.
	LH a PF   

Cam gweithredu 13

	
	Safleoedd y gellir eu hargymell wrth ADAS fel safleoedd enghreifftiol. Dyma restr o’r prif gategorïau ar gyfer y safleoedd hynny:
1. Chwareli (tywod a gro, calchfaen, gwenithfaen/rhyolit) 

2. Dociau
3. Safleoedd dymchwel
4. Safleoedd tirlenwi
5. Safleoedd a halogwyd gan fetelau
	

	
	Bydd angen i bawb anfon at Margaret restr o safleoedd y gellir eu hargymell wrth ADAS, erbyn 12/05/09. 

Byddai’r rhestr hon yn fan cychwyn da i gael pobl i feddwl am greu rhestr hir o safleoedd i’w hystyried yn y dyfodol.
	Pawb       

	Bydd angen i bawb ddechrau cynhyrchu rhestr hir o safleoedd i’w harolygu. Bydd manylion y safleoedd yn cynnwys enw’r safle, cyfeirnod grid ac unrhyw wybodaeth sydd eisoes wedi’i chasglu am y safle. Nid oes dyddiad cau ar gyfer y rhestr hon.
	Pawb       
Cam gweithredu 15

	
	Bydd angen adolygu’r 15 o safleoedd tomenni rwbel gweithfeydd glo yn y de a nodir yn adroddiad ymchwil y Cyngor Cefn Gwlad fel safleoedd y gellid eu dynodi. Bydd Pete yn awgrymu y dylai ADAS edrych ar y safleoedd hyn fel safleoedd enghreifftiol posibl i Gymru.
	PF          
Cam gweithredu 16

	6
	Canllawiau Cymru ar gyfer Safleoedd o Bwysigrwydd ar gyfer Cadwraeth Natur
	Rhoddodd Sorrel Jones y wybodaeth ddiweddaraf i’r grŵp ynghylch canllawiau Cymru ar gyfer Safleoedd o Bwysigrwydd ar gyfer Cadwraeth Natur. Mae’r nodiadau briffio gan Sorrel ynghlwm. 
Nododd Richard fod Cyngor Bwrdeistref Sirol Rhondda Cynon Taf yn gweithredu ar sail system gynllunio, gan ddefnyddio’r Safle o Bwysigrwydd ar gyfer Cadwraeth Natur fel ‘baner’ i nodi bod yn rhaid i’r broses hon ystyried y Safle hwnnw. Yna, bydd y Cyngor yn sicrhau bod y gwaith ecolegol yn cael ei gyflawni er mwyn darganfod llawer mwy am y safle. Gall Gorchymyn Cadw Coed fod ynghlwm wrth Safle o Bwysigrwydd ar gyfer Cadwraeth Natur, ond dan y meini prawf hyn ni all Safle o Bwysigrwydd ar gyfer Cadwraeth Natur fod yn Safle o Ddiddordeb Gwyddonol Arbennig hefyd.
Gofynnodd Liz a yw Safleoedd o Bwysigrwydd ar gyfer Cadwraeth Natur wedi’u cynnwys mewn Nodyn Cyngor Technegol (TAN). Maent wedi’u cynnwys yn yr hen TAN 5 ynghylch Cadwraeth Natur. Mae Safle o Bwysigrwydd ar gyfer Cadwraeth Natur yn gysyniad sydd wedi’i dderbyn ym maes cynllunio, a bydd gan y rhan fwyaf o awdurdodau lleol bolisïau’n ymwneud â Safleoedd o Bwysigrwydd ar gyfer Cadwraeth Natur. Gellir defnyddio Safle o Bwysigrwydd ar gyfer Cadwraeth Natur fel ystyriaeth o bwys yng nghyswllt ceisiadau cynllunio.
O safbwynt safleoedd yn y gogledd-orllewin, nad ydynt wedi’u dynodi ond sy’n gartref i rywogaethau prin dan warchodaeth Ewropeaidd, nododd David y gall yr awdurdod lleol ddewis eu cymhwyso yn Safleoedd o Bwysigrwydd ar gyfer Cadwraeth Natur trwy’r panel Safleoedd o Bwysigrwydd ar gyfer Cadwraeth Natur neu trwy’r Ecolegydd (safleoedd anstatudol).
	

	7         Polisïau
	Nodi’r polisïau sy’n bygwth safleoedd tir llwyd a nodi’r polisïau y dylem fod yn dylanwadu arnynt er mwyn gwarchod safleoedd tir llwyd?

Rhoddodd Steve Chambers adroddiad ynghylch polisi cynllunio Llywodraeth Cynulliad Cymru o ran datblygu ar safleoedd tir llwyd, gan gynnwys y diffiniad o dir a ddatblygwyd yn flaenorol a geir yn nogfen Polisi Cynllunio Cymru 2002. Mae angen edrych yn ofalus yn y fan hon ar yr eithriadau a’r cyfeiriadau at fwynau. Gallai grŵp polisïau Llywodraeth Cynulliad Cymru roi sylwadau a dylanwadu ar bolisïau’r dyfodol, gan gynnwys TAN 5. Dylai’r grŵp hwn ganolbwyntio ar yr hyn sy’n werthfawr o safbwynt cadwraeth natur ar dir a ddatblygwyd yn flaenorol.

	

	
	Mae angen i ni gael fersiwn wedi’i diweddaru o TAN 5 i weithio ohoni. Bydd Pete yn cael gwybodaeth am y fersiwn ddiweddaraf gan Karen Maddock Jones o’r Cyngor Cefn Gwlad, a bydd hefyd yn darganfod a yw pobl wedi bod yn glynu wrth y gofyniad ym Mholisi Cynllunio Cymru i “wella tir diffaith” mewn lleiniau glas (gweler pwynt 2.6.2 Polisi Cynllunio Cymru) yng nghyswllt ardaloedd y tu allan i leiniau glas lle nad yw’r ddarpariaeth hon yn berthnasol, a bod yn fanwl gywir.
	PF           

	Polisïau eraill a allai fygwth safleoedd tir llwyd: Mae gan Asiantaeth yr Amgylchedd bolisi sy’n argymell datblygu ar dir llwyd a ddatblygwyd yn flaenorol neu dir halogedig yn hytrach nag ar safleoedd tir glas. Yn ogystal, mae gan Asiantaeth yr Amgylchedd bolisïau ynghylch gwastraff, a allai fod yn bwysig yn y cyswllt hwn.
	

	
	Bydd David yn chwilio am ragor o wybodaeth am bolisïau Asiantaeth yr Amgylchedd a nodwyd uchod ac yn anfon y manylion at Margaret.
	DT          
Cam gweithredu 18

	
	Bydd Richard yn chwilio am ragor o wybodaeth am bolisi Blaenau’r Cymoedd ynghylch plannu coed i greu coedwig ar dir diffaith ac yn anfon y manylion at Margaret.
	RW         
Cam gweithredu 19

	
	Bydd Steve yn gofyn i Basil Hollington o Adran Materion Gwledig Llywodraeth Cynulliad Cymru a oes polisi a chanllawiau’n bodoli ynghylch troi tir a adferwyd yn ôl yn dir amaethyddol. Os oes rhywbeth, sut y byddem yn mynd ati i’w newid?
	SC          

	Mae canran y gwaith datblygu a wneir ar dir llwyd yn un o ddangosyddion y DU ynghylch cynaliadwyedd, ac mae’n un o’r targedau monitro ar gyfer Cynlluniau Datblygu Lleol yn Lloegr.
	

	
	Bydd Sorrel yn cael y manylion ac yn eu hanfon at Margaret. Os bydd hynny’n broblem, gallwn roi’r wybodaeth hon i’r grŵp Polisi.
	SJ           
Cam gweithredu 21

	
	Cytunodd y grŵp y byddai o fudd cael safon i Gymru gyfan ar gyfer systemau sy’n ymwneud â Safleoedd o Bwysigrwydd ar gyfer Cadwraeth Natur (gan gynnwys Safleoedd Daearegol / Geomorffolegol Pwysig Rhanbarthol) ond y dylai pob ardal gadw’r gallu i osod ei meini prawf ei hun ar gyfer dewis.
	

	
	A oes rhywbeth perthnasol yng nghynllun gweithredu Strategaeth Amgylcheddol Cymru? Bydd Liz yn ymholi ynghylch hynny.
	LH          

	Bydd David yn cael rhagor o wybodaeth am ganllawiau Llywodraeth Cynulliad Cymru ynghylch y ddyletswydd sydd ar awdurdodau lleol i hybu bioamrywiaeth dan Ddeddf yr Amgylchedd Naturiol a Chymunedau Gwledig.
	DT          

	Bydd angen i bawb feddwl am rai polisïau cadarnhaol y gall y grŵp ddylanwadu arnynt.
	Pawb       
Cam gweithredu 24

	8
	Adolygu aelodaeth
	Cymeradwyodd y grŵp geisiadau am aelodaeth gan y canlynol:
Emily Meilleur, Margaret Underwood, Richard Pryce (aelod trwy ohebiaeth) a Steve Williams.
Byddai o fudd pe bai gennym ddau aelod ychwanegol, un o’r grŵp mwynau ac un o Adran yr Economi a Thrafnidiaeth (yr hen Awdurdod Datblygu Cymru). Sylwer: ar ôl y cyfarfod siaradodd Pete Frost â Steve Spode o Lywodraeth Cynulliad Cymru, a chytunodd i fod yn aelod trwy ohebiaeth o’r grŵp.
	

	9

Unrhyw fater arall
	Dylid gwahodd Diana Mortimer i’r cyfarfod nesaf i roi cyflwyniad ar y dull gweithredu sy’n seiliedig ar ecosystemau.
	MP         

	Nododd Liz ei bod wedi cynnal adolygiad o nodweddion Safleoedd o Ddiddordeb Gwyddonol Arbennig lle ceir ardaloedd o graig agored artiffisial, a chyflwynodd restr o’r safleoedd hynny. Roedd yn rhestr o safleoedd a allai fod yn ddiddorol iawn i ADAS eu hystyried wrth wneud gwaith ymchwil. Mae Liz yn parhau i ddefnyddio’r dull hwn i chwilio am safleoedd eraill a allai fod yn ddiddorol.
	

	
	Bydd Liz yn crynhoi rhestr o’r hyn sydd ganddi ar hyn o bryd ac yn anfon y rhestr ymlaen at Pete er mwyn iddo ef ei rhoi i ADAS.
	LH          

	Nododd Sorrel mai un mater a godwyd gan y partneriaid, ar ôl cynnal gweithdai Partneriaeth Bioamrywiaeth Cymru i gael adborth gan bartneriaethau Cynlluniau Gweithredu Bioamrywiaeth Lleol, oedd y diffyg cyfathrebu ar ran y grwpiau cynefinoedd â phartneriaethau Cynlluniau Gweithredu Bioamrywiaeth Lleol. Yn ffodus, mae digon o aelodau sy’n cynrychioli Cynlluniau Gweithredu Bioamrywiaeth Lleol yn perthyn i’r grŵp hwn.
	

	
	Bydd yr aelodau i gyd yn gwneud yn siŵr eu bod yn adrodd yn ôl i’w partneriaethau Cynlluniau Gweithredu Bioamrywiaeth Lleol.
	Pawb       

	Bydd Margaret yn anfon nodiadau’r cyfarfod at Sean McHugh er mwyn iddo eu rhoi ar wefan Partneriaeth Bioamrywiaeth Cymru.
	MP         

	A ddylid rhoi gwybodaeth am y grŵp ar y System Adrodd ar Weithredu Bioamrywiaeth?
	

	10      Amser, dyddiad a lleoliad y cyfarfod nesaf
	Bydd Margaret yn anfon dyddiadau posibl ar gyfer y cyfarfod nesaf ym mis Gorffennaf, a gynhelir ar ôl 6 Gorffennaf. 
	MP         

	Mae David wedi cytuno i drefnu ymweliad â safle yn Nhalacre, a bydd yn ymholi ynghylch pryd y mae’r ganolfan i ymwelwyr ar gael.
	DT          
Cam gweithredu 30


